კონფიდენციალურობის დაცვისა და ინტერესთა კონფლიქტის თავიდან აცილების დებულებები
1. წინამდებარე დოკუმენტზე ხელმოწერით, პრეტენდენტი აღიარებს, იზიარებს და ეთანხმება სს „ბაზისბანკი“–ს (შემდგომში წოდებული „ბანკი“) მიერ დადგენილ პრინციპებს, რომლებიც შემუშავებულია მხარეთა ურთიერთთანამშრომლობის პროცესში მიღებული ინფორმაციის კონფიდენციალურობის დაცვისა და ინტერესთა კონფლიქტის თავიდან აცილების მიზნით.
2. ტენდერი ტარდება მიუკერძოებლობისა და სამართლიანობის პრინციპების გათვალისწინებით, რაც გულისხმობს შემდეგს:

2.1. დაუშვებელია  სატენდერო კომისიამ მიიღოს, განიხილოს ან გაითვალისწინოს პრეტენდენტის შესახებ შუამდგომლობა ბანკის თანამშრომლების მხრიდან; დაუშვებელია ბანკის თანამშრომლის მიერ თანამდებობის, ან მასთან დაკავშირებული შესაძლებლობის გამოყენებით, რაიმე ზეგავლენის მოხდენა ტენდერის შედეგებზე; დაუშვებელია ბანკის თანამშრომელსა და პრეტენდენტს შორის არსებული ურთიერთობით რაიმე ზეგავლენის მოხდენა ტენდერის შედეგებზე.

2.2. დაუშვებელია ტენდერში მონაწილე ფიზიკური პირი ან იურიდიული პირის ხელმძღვანელი იყოს  კომისიის წევრის ახლო ნათესავი.

2.3. დაუშვებელია პრეტენდენტთან  კომისიის წევრს აკავშირებდეს პირადი ან საქმიანი ინტერესები; სატენდერო კომისიის წევრი იყოს ტენდერში მონაწილე იურიდიული პირის დამფუძნებელი ან ჰქონდეს წილი საწესდებო კაპიტალში. 

2.4. დაუშვებელია ტენდერის პროცესში მიღებული ინფორმაციის გამოყენება პირადი ანგარებისათვის, მეორე მხარის საწინააღმდეგოდ; 

2.5. დაუშვებელია კონფიდენციალური ინფორმაციის მესამე პირებისათვის გადაცემა.
2.6. დაუშვებელია ნებისმიერი ქმედება, როგორც ბანკის თანამშრომლის, ისე პრეტენდენტის მხრიდან, რაც შესაძლოა, დაკავშირებული იყოს კორუფციულ გარიგებასთან. 

2.7. პრეტენდენტს ეკრძალება უშუალოდ, ან არაპირდაპირ, ბანკის თანამშრომლისათვის რაიმე ტიპის საჩუქრის, უსასყიდლო მომსახურების შეთავაზება.
2.8. წინამდებარე დოკუმენტი, ვალდებულებას აკისრებს ბანკის ყველა თანამშრომელს, დაიცვას და არ დაარღვიოს ზემოთ აღნიშნული პრინციპები, ხოლო დარღვევის შემთხვევაში – შესაბამისი თანამშრომელი ვალდებულია, გაიზიაროს დარღვევით გამოწვეული შედეგები.
3. ზემოთ აღნიშნული პრინციპების უგულებელყოფის შემთხვევაში, ბანკი უფლებამოსილია:

3.1. დააკისროს დისციპლინარული სასჯელი ბანკის თანამშრომელს, დარღვევის სიმძიმიდან გამომდინარე;

3.2. შეწყვიტოს საქმიანი ურთიერთობა პრეტენდენტთან, შემდეგი წესით:

ა) თუ მოსამზადებელ ეტაპზე აღმოჩნდა, რომ  ინტერესთა კონფლიქტის ერთ–ერთი ზემოთ აღნიშნული პირობის დარღვევას  აქვს ადგილი რომელიმე პრეტენდენტთან დაკავშირებით, აღნიშნული პრეტენდენტი აღარ განიხილება.

ბ) თუ ინტერესთა კონფლიქტის ერთ–ერთი პირობის დარღვევის შესახებ ცნობილი გახდა ტენდერში გამარჯვებული მომწოდებლ(ებ)ის მონაცემების გადამოწმების ეტაპზე, ტენდერის შედეგები აღნიშნული ფიზიკური ან იურიდიული პირის მიმართ ცნობილ იქნება ბათილად.

3.3. დარღვევის სიმძიმიდან გამომდინარე, განახორციელოს დამატებითი მოქმედებები, საქართველოს კანონმდებლობით დადგენილი წესით.
მე, _________________________________ (პრეტენდენტის სახელი, გვარი) ვაცხადებ და ვადასტურებ, რომ გავეცანი ზემოთ აღნიშნულ პრინციპებს და სრულად ვიზიარებ სს „ბაზისბანკი“–ს კონფიდენციალურობის დაცვისა და ინტერესთა კონფლიქტის თავიდან აცილების დებულებებს; შესაბამისად, ვალდებულებას ვიღებ, დავიცვა ზემოთ აღნიშნული პრინციპები, ხოლო ბანკის თანამშრომლის რომელიმე თანამშრომლის ისეთი ქმედების შესახებ, რაც ეწინააღმდეგება წინამდებარე დოკუმენტით დადგენილ პირობებს, დაუყოვნებლივ ვაცნობო ბანკის ხელმძღვანელობას.

პრეტენდენტი 
––––––––––





თარიღი ___________
